GRIENLINKS
Oan alle leden fan GrienLinks 

Underwerp: ferkiezings Provinsjale Steaten 2011, gearstalling kandidatelist

Ljouwert, 5 juli 2010
Bêste geestessibben!

De kabinetsformaasje komt op gong, de ferkiezings foar Gemeenteried en Twadde Keamer hawwe krekt west en no daget al wer it folgjende demokratyske hichtepunt: de ferkiezings op 2 maart 2011 foar Provinsjale Steaten.  Jawis, it duorret noch trijefearns jier, mar de tariedings binne al útein setten. Meikoarten wurdt begûn mei it skriuwen fan in ûntwerp-ferkiezingsprogram, it bestjoer tinkt al nei oer de gearstalling  fan de kampanjekommisje (moai wurk, meld dy oan by n.smits@gensnet.nl). Dit brief giet oer de kandidaat-steateleden.

Yn Fryslân docht it provinsjaal bestjoer der ta. De provinsjale beslútfoarming en dus ek de Steateleden krije mear omtinken yn de media as yn de measte oare provinsjes. De Fryske befolking is belutsen by syn regio. In Steatelid is hjir in echte folksfertsjintwurdiger. Boeiend wurk! Liket it dy wat? Kinst immen dy’t miskien geskikt is? Tink mei: de kâns dat wy winne by de ferkiezings is grut, der binne frijwat kwalitatyf goeie fertsjintwurdigers nedich!

Yn dit brief begjinne wy mei in opsomming fan ferwachtings. Op de kandidatelist komme minsken dy’t it GrienLinkse gedachteguod útdrage kinne. Echte, autentike GrienLinksers: sosjaal, miljeubewust, ferbûn mei Fryslân. Wat is dêrby it ideale profyl fan de steateleden dy’t wy sykje?
Wat binne oare oerwagings dy’t de kandidatekommisje meispylje lit by har seleksje?

Ta beslút sette wy de proseduere foar de gearstalling fan de ûntwerp-kandidatelist op in rychje.

Profyl

· Ferbinend

· Gefoel foar humor

· Relativearringsfermogen

· Haad- en bysaken goed ûnderskiede kinne

· Gefoel foar it gaadlike momint, yn beskate situaasjes op de krekte wize réagearje

· Kommunikatyf

· ‘Debater’, alert, tûk réagearjend

· Ynkassearje kinne

· Maatskiplik belutsen (docht û.o. bliken út relevant frijwilligerswurk of betelle wurk)

· Kin:  netwurken opbouwe en ûnderhâlde, yn in team funksjonearje, ûnderhannelje, in soad ynformaasje opnimme en selektearje, fleksibel mei har/syn tiid omgean

· Sy/hy is in: flugge en sekuere lezer, boeiende sprekker en in goed skriuwer

· Sy/hy kin ek: goed omgean mei de skriuwende parse, goed oerkomme op televyzje en radio

· Op syn minst in tige goede passive behearsking fan it Frysk (= goed ferstean en lêze kinne)

· Witte wat der libbet ûnder Fryske boargers, dit polityk omsette kinne

· Net dogmatysk, pragmatysk wêr ’t dat mooglik is, moedich wêr ’t dat nedich is
· Ynsjoch yn begruttingsfraachstikken

· Alternativen oandrage kinne yn diskusjes oer besunigings

· Altyd ree om nije kennis op te dwaan

· Goede kennis fan de wichtichste Fryske fraachstikken, witte wat GrienLinks dêr fan tinkt:

Jeugdsoarch (boarch foar kwaliteit, provinsje of gemeente?), gemeentlike weryndieling,  it fuortbestean fan Fryslân as selsstannige provinsje, wegen: Sintrale As, Heak om Ljouwert, Noardwest-tangent, spoar (û.o. ‘Rûntsje Fryslân’), iepenbier ferfier: privaat of provinsjaal bedriuw?, aaisykjen, greidefûgelbehear, ekologyske haadstruktuer, romtlike oardering, duorsume enerzjy, wynturbines, bouwe, yndustryterreinen, befolkingskrimp, ekonomyske ûntjouwing, kultuerpolityk, it befoarderjen fan Frysk en streektalen yn Fryslân.
· Spesjaal foar de takomstige fraksjefoarsitter:  boechbyld fan GrienLinks wêze wolle en wêze kinne; liederskip toane; minsken gearwurkje litte kinne; strategysk ynsicht hawwe; by steat ta soepele omgong mei oare fraksjefoarsitters; kin ta gearwurking komme mei oare fraksjes.
Oare oerwagings by de seleksje:

· Ferskaat (manlju en froulju, jong en âld, allochtoan en autochtoan, mei en sûnder beheining)

· Sprieding (leafst út alle hoeken fan de provinsje)

· Op syn minst tritich persoanen

· De earste seis plakken op’e list wurde beskôge as ferkiesber (en dy kandidaten moatte ek beskikber wêze as kommisjelid).
Wichtich om te witten foar dejingen dy’t har ferkiesber stelle:
It steatelidmaatskip freget 15 oant 20 oeren wyks.

Der wurdt eltse woansdei oerdei  fergadere, en op oare dagen ek  jûns. De fergadertiden binne faak net gesinsfreonlik.

Der is in belestbere fergoeding fan € 980,- yn ’e moanne. Dêrfan draachstû 10 % ôf oan de lanlike partijkas en like folle oan de provinsjale partijkas. Persoanen mei in bijstânsútkearing kinne frijsteld worden fan dizze ôfdrachten. Oantoanbare ûnkosten wurde fergoede. 
In soad diskusjes yn de Steaten wurde yn it Frysk fierd. In part fan de fergaderstikken is yn it Frysk skreaun. Yn de fraksjegearkomsten wurdt (û.o.) Frysk praat. It is net mooglik yn de Steaten te funksjonearjen sûnder op syn minst in folsleine passive behearsking fan it Frysk. 

Mear witte?

Fia de fraksjemeiwurkers, Sanne van Wees (tel. 058 – 292 5805) en Gerrit van der Meer (idem) kinst allegearre oanfoljende ynformaasje krije. Fia de webside www.grienlinks.nl kinst fansels ek fan alles oan ‘e weet komme.

De proseduere
De seleksjekommisje bestiet út:

Andries Bergsma, Ljouwert; Gertrud van Leeuwen, Sonnega; Hotske Tolsma, Ljouwert; Luuk Wagter, De Rottefalle en Willem Verf, Damwâld.

De kandidaatstelling slút op snein 5 septimber om 24.00 oere.

Do kinst dysels melde, kinst ek oaren opjaan. Dochst dat lêste, neam der dan mei klam by ofst der mei de oanbelangjende persoan oer praten hast en wat eventueel syn of har réaksje wie.

Oanmelde bart fia Hotske Tolsma (siktaris fan de kommisje) of Willem Verf (foarsitter). Do kinst rekkenje op fertroulike omgong: oant de presintaasje fan de konsept-list witte allinne de kommisjeleden fan dyn mooglike kandidatuer. Wolst of komst úteinlik net op’e list, dan hoecht fierder nimmen dat te witten.

Adressen:

Hotske Tolsma, Lijsterstraat 15, 8917 CX  Ljouwert, r.ozinga@chello.nl
Willem Verf, Foarwei 139, 9104 BW  Damwâld, willem.wilde@knid.nl
Wy wolle graach witte ofst kandidaat bist foar plak 1 (listlûker), plak 2 o/m 6 (serieus kânshawwer foar it steatelidmaatskip ofwol in opfolgingsplak, ofwol in lidmaatskip fan in steatekommisje) of foar in leger plak op’e list. Joust dysels op, dan graach mei in koarte motivaasje (wat ús oanbelanget heechút in heale A4) en in c.v.
Binne der neffens de kommisje net genôch oanmeldings, dan kin it wêze dat de kommisje sels siket om mooglike kandidaten.

De proseduere is fierders lykas foarsteld troch it bestjoer yn de Griene Linkse fan maitiid 2010. Yn septimber wurdt praat mei alle persoanen dy’t har foar in ferkiesber plak oanmelden hawwe. De kommisje komt dêrnei ta in oardiel oer de kandidaten.

De kommisje makket de definitive konsept-list yn de twadde helte fan oktober bekend. Begjin desimber beslút de ledegearkomste fan GrienLinks oer de definitive folchoarder (en oer it ferkiezingsprogram, ensfh.).

Fol ferwachting!

Ut namme fan bestjoer en kandidatekommisje,

Mei freonlike groetnis,

Willem Verf.

